
სპილო ჩემს სახლში

როდესაც ჩვილი სპილო გამოჩნდა მათ სახლში, ბოტომის მშობლებმა
დაიწყეს მასზე ზრუნვა, მაგრამ ბოტომიმ ეჭვიანობა დაიწყო. შეძლებს
ბოტომი სპილოს მოშორებას, თუ თავადაც დაუმეგობრდება საყვარელ
არსებას?

სპილო ჩემს სახლში.

ერთ დილას ბოტომი და დედამისი მინდორში მუშაობდნენ. უცებ დაინახეს
პატარა სპილო, რომელიც მათკენ მირბოდა!

სპილო პირდაპირ მათ სახლში შევარდა და ჭამა დაიწყო. ბოტომიმ მას
კუდზე მოჰკიდა ხელი და ძლიერად მოქაჩა. - გადი მანდედან! შენს სახლში
დაბრუნდი! - იყვირა მან.

მაგრამ ბოტომის მშობლებმა მოირბინეს და უთხრეს, გაჩერებულიყო. —
საწყალი სპილო! — დედამისი ტიროდა, — ალბათ, შია და დაიკარგა, —
მამამისი დაეთანხმა. — ჩვენ უნდა დავიმეგობროთ ეს სპილო. საკორს
დავარქმევთ.

ბოტომს შურდა, რომ მისი მშობლები ამხელა ყურადღებას უთმობდნენ
სპილოს და კარგი საკვებითაც უმასპინძლდებოდნენ.

საკორი ყველგან დაჰყვებოდა ბოტომს, პარაზიტივით იყო! ბოტომის
აინტერესებდა, ოდესმე თუ  დაბრუნდება იგი ტყეში.

ბოტომი ფიქრობდა, თუ საკორს ცუდად მოექცეოდა, შეიძლება, წასულიყო
მათი სახლიდან. ამიტომ, მან წიწაკა ჩააყარა ხორთუმში, რის გამოც
აცემინებდა. ბოტომი ჭიანჭველებითაც ცდილობდა მის შეშინებას.

                             9 / 23



 

  
ერთ დილას ბოტომს მოუნდა, სკოლაში გუავა გაეყოლებინა, მაგრამ ვერ
მისწვდა, რომ მოეკრიფა! პატარა სპილო მისწვდა თავისი ხორთუმით და
მოუწყვიტა.

ბოტომი ძალიან გაკვირვებული იყო. — მადლობა! — თქვა მან, — მაგრამ
ახლა სკოლაში დავაგვიანებ. დედამისმა შორიდან შესძახა: — საკორმა
რომ წაგიყვანოს სკოლაში?

საკორის დახმარებით ბოტომი დროულად მივიდა სკოლაში.

ამის შემდეგ საკორი ყოველდღე მოდიოდა სკოლაში. ბოტომს და მის
მეგობრებს უყვარდათ მასთან თამაში. ბაგირის გადაწევა... თოკზე ხტომა...

სასრიალო... „კლასობანა“...

საკორი გაკვეთილსაც კი შეუერთდა! ერთ დღეს მასწავლებელმა ჰკითხა
ბოტომს: — რისი გაკეთება გინდა, როცა გაიზრდები?

ბოტომმა უპასუხა: — „მინდა რეინჯერი ვიყო, რათა დავეხმარო საკორის
მსგავს სპილოებს და დავიცვა ჩვენი მიწა.“ უცებ გარედან დიდი ხმაური
გაისმა, — „ვუმ! ვუმ!“

ყველა გარეთ გაიქცა, რათა ენახათ, რა ხდებოდა. საკორის დედამ იპოვა
იგი!

მოვიდა დრო საკორი ტყეში დაბრუნებულიყო. გამომშვიდობებამ
დაასევდიანა ბოტომი, მაგრამ იცოდა, მისი მეგობარი ბედნიერი იქნებოდა
სახლში, თავის ოჯახთან რომ დაბრუნებულიყო.

საკორიც დაასევდიანა განშორებამ, ახლა, როცა ბოტომი კარგად ექცეოდა.
მაგრამ დედამ შეახსენა, რომ შეეძლო დაბრუნებულიყო ბოტომის
სანახავად; ბოტომმა უკვე იცოდა, როგორ ემეგობრა სპილოებთან. 

More About the Environment Conservation International (CI) has been
working in Cambodia since 2001 to conserve the rich biodiversity of
Cambodia. From the Cardamom Mountains in the southwest, home of
some of the few remaining Asian elephants in the country, to Tonle Sap
Lake, the largest inland fishery in Southeast Asia, to Veun Sai Siem Park
National Park, home of the yellow-cheeked gibbons. For more
information: https://www.conservation.org/where/Pages/Greater-
Mekong-region.aspx https://www.youtube.com/watch?v=XGlTHR8aD-o
https://www.youtube.com/watch?v=xgqsniNBhgs Additional
environmental information provided by Conservation International in
collaboration with The Asia Foundation

